
4 KEARENTZAT KANPAIA

SUA ETA KE
XURGATZAILEA, BATERA

Sukaldearen diseinu minimalista eta
garbia lortzeko orduan kearentzako
kanpaiak dira trabarik eta arazorik na-
gusiena. Azken urteetan, baina, ho-
rri irtenbidea eman diote; su plaken
barruan integratutako xurgatzaileak
merkaturatu dituzte. Kozinatzerakoan,
indukzio plakak berak xurgatzen ditu
lurrunak, usainak edota koipea.
Indukzio plakak azpialdean izaten du
kea xurgatzeko sistema, eta askotan, ai-
rea kanpora isurtzeko edo airea berriro
hartzeko birzirkulazio sistema izaten du.
Zergatik aukeratu horrelako indukzio
plaka bat?
1. Lekua aprobetxatzeko eta disei-
nua hobetzeko
Indukzio plaka eta xurgatzailea ba-
teratuta izateak sukaldearen disei-
nua minimalista eta irekia izatea
ahalbidetzen du. Espazioa berez
dena baino handiago eta garbiago
ikusiko da.

2. Xurgapen eraginkorra eta aire
garbia edukitzeko

Usaina, koipea eta lurruna sortzen
diren lekuan bertan xurgatzen ditu,
ohiko xurgatzaileek baino modu
eraginkorragoan. Horrek sukaldeko
airea garbiago eta freskoago man-
tentzen laguntzen du.

3. Garbiketa eta mantenua errazteko
Gainalde laua eta integratua izateak
erraztu egiten du plakaren eta sukal-
dearen garbiketa, halakoetan garbi-
tzeko gune gutxiago izaten direla-
ko. Gainaldeetako orbanak nahiz
zikinkeria azkarrago kendu daitezke
halako xurgagailuak edukiz gero.

4. Diseinu askatasuna izateko
Plaka eta xurgatzaile integratuek
sukaldearen antolaketa hautatzeko
aukera gehiago ematen dute. Hain
zuzen, sukaldeari ukitu garbia eta
modernoa emateko aukerak bider-
katu egiten ditu. =

CLOUD DANCER KOLOREA

CLOUD DANCER, ETXEAN LASAITASUNA
ETA ARGIA SORTZEKO

Cloud Dancer da 2026. urteko kolorea. Espazio argitsuak, freskoak eta beti
modan egongo direnak sortzeko aukera ematen du kolore horrek, eta
dekorazioan sinpletasuna eta sofistikazioa uztartzen ditu.

Pantone Color Institute-k Cloud Dancer (Pantone 11-4201)
izendatu du 2026. urteko kolore. Hautaketa berezia da; izan
ere, 1999az geroztik lehen aldiz aukeratu dute zuri-tonu bat.
Kolore zuri etereoa, arina eta lasaigarria da, eta, aldi berean,
atseden unearen sinboloa da, gaur egungo bizimodu azka-
rraren eta estimulu ugariz betearen aurrean.

Pantoneren arabera, Cloud Dancer kolore "isila baina in-
dartsua" da, sinpletasunaren, funtsezkoaren eta espazio ire-
kiaren balioa aldarrikatzen dituena. Halaber, barne diseinuan
gero eta indar handiagoa duen joera bati erantzuten dio:
etxea lasaitasun gune eta ongizaterako babesleku bihurtzea-
ri. Zentzu horretan, urteko kolorea ez da soilik proposamen
estetikoa, dimentsio emozionala eta terapeutikoa dituen
hautua da.

Kolore zuri hotzetik urrun, Cloud Dancer-ek fiabardura so-
tilak ditu. Kolore neutroa baina sofistikatua da, eta espazio
batean argia, materialak eta dekorazio elementuak modu
naturalean nabarmentzeko aproposa. Atzealde diskretu gisa
funtzionatzen du, ez baitu ikusmen zaratarik sortzen.

Non eta nola aplikatu
Dekorazioaren munduan duen moldagarritasuna da Cloud
Dancer-en indargune nagusietako bat. Izan ere, edozein es-

tilorekin uztar daiteke: minimalista, klasikoa, landa eremukoa
edo industriala. Gainera, argitasuna eskaintzeaz gain, zabal-
tasun sentsazioa ematen du, eta ondorioz, bereziki egokia
da etxebizitza txikietarako edo argi natural gutxi duten espa-
zioetarako.

Cloud Dancer sukaldeetan, logeletan, egongeletan zein
bainugeletan erabil daiteke. Hain zuzen, sukaldeetako zuri
tradizionalaren ordezko beroagoa da, logeletan giro lasaiga-
rria eta orekatua sortzen du, egongeletan espazio argitsuak
eta malguak sortzea ahalbidetzen du eta bainugeletan garbi-
tasunaren eta spa giroaren sentsazioa indartzen du. Bereziki
ondo uztartzen da egur naturalarekin, harri gainazalekin, mar-
molarekin eta metalezko akaberekin.

Kolore hori erabiltzerakoan, garrantzitsua da konposizioan
ehundurak eta material beroak txertatzea, kolore zuri gehiegi
ez pilatzeko. Argiztapen epelarekin eta kontraste sotilekin,
etxea espazio orekatua, argitsua eta modakoa bilaka daiteke.
Horrenbestez, etxeko dekorazioarekin lasaitasuna eta sofisti-
kazioa lortu nahi dituztenentzat aliatu ezin hobea da Cloud
Dancer. =

Egurrezko altzariekin maitasunez eta arreta handiz jokatu
behar da. Horiek erositakoan bezala mantentzeko trikimailu
natural ugari daude. Hona hemen egur pieza bakoitzarekin
nola jokatu jakiteko azalpen batzuk:
1. Bernizatutako altzaria
Gaur egungo altzariak, erresistenteagoak baldin badi-
ra ere, zaindu egin behar dira. Ura eta xaboia nahastuta
garbitu daitezke, baina ongi lehortu behar dira, orbanak
saihesteko edo egurra ez hazteko. Orbana kendu ezin de-
nean, saiatu burdin forru leun batekin.
2. Zaharrak, egunero
Altzari zaharrak egunero oihal leun batekin edo hautsak
kentzeko mustukarekin garbitzea komeni da. Izan ere,
denbora luzez zikinkeria eta hautsa pilatzen utziz gero,
gehiago kostatzen da garbitzea.

3. Hezetasuna

Tenperatura aldaketek eragin dezakete egurra eta bere-
ziki altzari zaharrak haustea. Horrelako kasuetan, altzaria
leku hezetik lehorrera lekualdatzea eta hezegailu bat era-
biltzea komeni da, aurretik egon den lekuko ingurunearen
antzekoan izan dezan.

4. Naturala bezain bizia

Egurrezko altzari naturalak eta bernizik ez dutenak ondo
kontserba daitezke argizariarekin eta olioarekin. Altzariak
babesteko bereziki egokia da argizaria, ez duelako distira-
rik uzten eta ez duelako altzaria iluntzen.

5. Behar bereziak

Antikuarioetako kideek eta zaharberritzeetan jarduten
dutenek egur noblea duten altzarientzako produktuak
prestatzen dituzte. Askotariko parafinekin eta argizariekin




egindako nahasketak erabiltzen dituzte, altzariei babes
geruza sendoagoa sortzeko eta haien gainazala zaintzeko.
6. Koipea kentzea

Sukaldeko egurrezko altzarietan koipea pilatu daiteke,
eta horiek garbitzeak hondatzeko beldurra sortzen du as-
kotan. Ozpina erabiltzea da koipea kentzeko irtenbiderik
onena. Hartu oihal garbi eta lehor bat eta bota ozpina;
ondoren, ur beroarekin garbitu eta ongi lehortu altzaria.
7. Erliebedun altzariak

Irtenguneak dituzten egurrezko altzariak garbitzeko baliaga-
rri izan daiteke eskuila txiki eta leun bat. Horietan pilatutako
hautsa kentzeko, berriz, xurgagailua erabil daiteke, baina
ahal dela, altzaria ukitu gabe, kaltetu egin daitekeelako.

8. Ura eta eguzkia, etsaiak

Egurra osatzen duten erretxinak, taninoak eta olioek

zehazten dute egurraren iraunkortasuna. Hain zuzen ere,
kaoba, teka eta haritza dira kanpo erabilerarako egokie-
nak. Gainera, kanpoko altzariak babesteko onddoen eta
intsektuen aurkako produktu zehatzak erabili behar dira,
eta aldian-aldian bernizatu egin behar dira.

9. Konponketa harrigarria

Intxaurra da egurra konpontzeko trikimailu onenetarikoa,
fruitu horrek daukan oli naturalak babes geruza bat sor-
tzen duelako. Zuritu intxaur bat eta igurtzi kaltetutako za-
tian, eta gero, oihal leun batekin garbitu.

10. Elikadura erraza eta azkarra

Ardo ozpina eta oliba olioa neurri berean nahastu eta apli-
katu altzariaren gainean oihal baten laguntzarekin. Utzi or-
dubetez horrelaxe, eta ondoren, eman argizaria. Prozesua
horrek altzariak elikatzen laguntzen du. m

PAPER PINTATUAREN
URTEA

Askotariko loredun paper pintatuek etxeko
dekorazioa berritzeko, gela xume bati nortasuna
emateko eta txoko gogokoenetan berotasuna
sortzeko aukera eskaintzen dute.

Logelan, egongelan, bainugelan... Pa-
per margotuak etxeetan ondo sartu
dira, eta 2026. urtean ere moda-modan
segituko dute; ohorezko lekua izango
dute barne espazioetan. Etxea pixka
bat berritzeko eta eguneratzeko nahiz
barneko espazioei estilo berezia ema-
teko modurik errazenetako bat da pa-
pera jartzea. laz irudi geometrikodunak
nagusitu ziren, eta aurten, loreak eta
testuradun diseinuak dira joera nagusi.

Ezaugarri naturalak dituzten eta as-
kotariko tamainatakoak zein koloreta-
koak diren loreak daude modan aurten.
Gainera, estanpatu horrek ukitu vintage
bat ematen dio askotan espazioari, bai-
ta aiton-amonen etxeetako dekorazioa-
ri omenaldia egin ere. Testuradun pa-
pelek —ehun itxura dutenak zein zuntz
naturalak imitatzen dituztenak- etxeko
sentsazioa sortzen dute eta lekuari so-
fistikazioa ematen diote.

Hona hemen aurten moda-modan
izango diren paper margotuak:

Txinatarra

Hegazti exotikoek, banbuek eta lore
ederrek bizia eta xarma ematen dio-
te guneari. Horrelako paperak ezin
hobeak dira tximiniaren gainalde-
ko edo sofaren atzeko paretan jar-
tzeko. Landa itxurako emaitza lortu
nahi baldin baduzu, konbinatu altza-
ri klasikoekin.

PAPER PINTATUA

Sofistikatua

Loreek lekua dute etxeetan aukera
asko eskaintzen dituztelako. Adibi-
de bat: bainugelari ukitu sofistikatua
eman ahal izateko, hautatu kolo-
re beltza. Paper tonu horrekin eta
urrezko kanila piezekin diseinu ezin
hobea osatzen da. Bertsio ausarta
eta originala da hori.

Deigarria

Betikotik ihes egiten duten loreak
nahi izatera, aukeratu diseinu ori-
ginalak eta deigarriak sukalderako
edota sarrerarako. Gelei freskota-
suna eta dinamismo ukitua emango
diete paper horiek.

Kolorez betea

Pantonek Cloud Dancer aukeratu
du urteko kolore gisa, baina, adi-
tuek diotenez, 2026a tonu biziz be-
terikoa izango da: gorriak, bioletak,
marroiak eta berdeak izango dira
modan.

Modernoa eta arrosa

Ingalaterrako landa eremuan oina-
rritutako paper margotuak ere joera
dira: loreak fruituekin nahasten dira
motibo geometriko delikatuetan.
Tonu leunen paleta kromatikoak
erabiltzen dituzte, eta ukitu moder-
noa izateaz gain, ondo uztartzen
dira hainbat dekorazio estilorekin.

Gorri-morea eta urrea

Modako koloreetako bat da go-
rri-morea, eta urre kolorea ere inda-
rrez iritsi da. Luxua eta lasaitasuna
transmititzen dituzte kolore horiek,
eta aukera ona dira oheburuaren
paretarako nahiz sofaren atzerako.

Marrak

Marrak dekorazioaren oinarrizko
elementua dira; beti daude modan.
Hori bai, berrituta eta egitura apur-
tuta iritsi dira aurten marrak paper
margotuetara, eta bolumenekin eta
ilusio optikoekin jolasten dute.

Testuradunak

Horma lisoak gustuko dituztenen-
tzat egokiak dira testuradun pape-
rak. Horiek dira etxeko hormak pa-
perez estaltzeko aukerarik onena. m

LOGELA TXIKIAK HANDITZEKO SEI IDEIA

Gela txiki bat erronka handi bilakatu daiteke irudimenarentzat, batez ere gauzak gordetzeko lekua eta
lanerako espazioa behar baldin badituzu.

Logela txikiek espazio mugatua izaten
dute, baina espazio hil deritzaienak
aprobetxatzeko osagarriak baliatu dai-
tezke, elementuak lasai pilatzeko au-
kera ematen duten osagarriak. Horre-
tarako irudimena erabili beharko duzu,
nahiz eta espazioak aprobetxatzeko
gero eta elementu aukera handiagoa
dagoen.

Biltegiratzeko osagarriak eta auke-
rak ugariak dira, eta, uste orokorraren
kontra, ez dute zertan itsuak izan behar.
Hona hemen logela txiki batean espa-
zioa aprobetxatzeko hainbat ideia.

Biltegiratzeko aukera eskaintzen duen
oheburua

Ohe azpiko espazioa preziatua izan
ohi da etxe eta logela txikietan. Etxe
askotan dituzte ohe altxagarriak edo
tiraderadunak, eta horiek kaxak edota
maletak gordetzeko baliatzen dituzte.
Gainera, badira biltegiratzeko aukera
eskaintzen duten oheburuak ere, eta
halakoekin hormaren kontrako espa-
zioa ahalik eta gehien aprobetxatzen
ikastea da gakoa.

Kontuan hartu beharreko zenbait
kontu badituzte, ordea, oheburuek.
Batetik, logelan leku gehiegi ez hartze-
ko, estuak izan behar dute, baina, era
berean, biltegiratze ahalmen nahikoa
eduki. Modu horretan posible da gau
mahairik gabe ere moldatzea. Izan ere,
ohetik gertu kokatu nahi diren liburuak
eta bestelako gauzak gordetzeko leku
gehigarria izango da oheburua.

Zintzilikatutako gau mahaia

Handiegia ez bada, edozein biltegiratze altzarik balio deza-
ke gaueko mahai gisa. Zintzilikatutako gau mahaia irtenbide
bikaina da biltegiratzeko leku gehiago behar baina altzarien-
tzat toki nahikorik ez dagoenerako. Neurrira egindako anto-
lamendu eta biltegiratze gunea sortzeko aukera eskaintzen
dute halakoek.

Aparteko biltegiratzea

Logela txikietako elementu guztiek funtzio bat izan behar
dute gutxienez, eta ahal bada, bi edo hiru. Aukera bat izan
daiteke biltegiratzeko lekua duen puf bat. Izan ere, hainbat
aukera eskaintzeaz gain, espazioa edertzeko ere balio deza-
ke, gaur egun askotarikoak daudelako eskuragarri. Oineta-
koen lokarriak lotzeko aulki gisa erabil daiteke pufa, baina
baita poltsa uzteko eta barnean gauzak gordetzeko ere.

Ateen atzeko espazioa

Ate atzean geratzen den espazio hutsa aprobetxa daiteke
maiz erabiltzen diren arropak edo hurrengo egunerako pres-
tatutakoak zintzilikatzeko. Ateetako esekitokiak itsusiak ziren
lehen, eta oso praktikoak, baina gaur egun badira funtzional-
tasuna eta estetika uztartzen dituzten aukerak.

Forma eta tamaina askotako kaxak

Biltegiratzeko kutxak ezinbestekoak dira etxe txikietan, edo-
zein txokotan gauzak gordetzeko aukera ematen dutelako eta
elkarren gainean pilatu daitezkeelako. Ohe altxagarririk ezean,
ohe azpiko espazioa erabil daiteke kaxak gordetzeko. Azken
urteetan, asko zabaldu da kaxen aukera, eta ondorioz, hainbat
materialez eginak eskura daitezke, baita bi tiradera dituztenak
ere. Etxe bakoitzerako egokiena aukeratzea da gakoa.

Erabilera anitzeko argiztapena

Argiztapenak eragin handia du edozein espaziotan, baina,
batez ere, espazio txikietan. Zutikako eta mahaiko lanparek
leku asko hartzen dute; beraz, logela txikietan horman edo
sabaian jarritako askotariko funtzioak dituzten argiak erabil-
tzea da onena. Hormako lanparak, esaterako, eskuragarriak
dira, leku gutxi hartzen dute eta ez dute ikuspegia oztopa-
tzen. Gainera, biratzeko aukera eskaintzen dute, argia behar
den lekura zuzentzeko. m

2026KO BAINUGELETAKO
JOERA NAGUSIAK

Bainugelak funtzionaltasuna eta diseinu zaindua uztartzen balago egiten baitute. Horrela, gainera, asko errazten da
duten espazio bihurtuko dira 2026. urtean. Natura, artisautza garbiketa, baita biltegiratzea optimizatu eta estilo doto-
eta teknologiaren berrikuntzak izango dira horretarako inspi- rea eskaini ere.
razio iturriak. 1zan ere, helburua ez da berritzailea izatea soilik, 2. Egoteko lekuak
eguneroko ohiturak aberastea eta giro lasaia sortzea baizik. Bainugelei pertsonalitate ematen zaie egongelako ele-
mentuak hartuz gero: aplikeak, artelanak, alfonbrak, pu-
Hona hemen 2026ko bainugeletako joera nagusiak: fak... Testuradun geruza desberdinek, argi leunak eta aka-
1. Zintzilik bera naturalek ongizatearen babesleku bilakatzen dute

Altzariak lurretik altxatuta jarri, espazioa argiago eta za- bainugela.

3. Forma eskultorikoak eta testuradun azalerak
Baldosa handiek edota mikro zementuak espazio garbiak
eta jarraituak sortzen dituzte. Halaber, konketa kurbatuek
eta patroi organikoek jariakortasuna eta leuntasuna es-
kaintzen dituzte. Zumezko eta ratanezko saskiak funtzio-
nalak eta estetikoak dira.

4. Erosotasun adimentsua

Bainugela maximalista edo minimalista izan, esperientzia
hobetu dezake teknologiak. Teknologia diskretuak (sentso-
reak, bluetooth bidezko bozgorailuak...) erosotasuna area-
gotzen dute, protagonistak izan gabe.

5. Naturan inspiratutako koloreak

Tonu pastelek, lur koloreek eta kolore biziek berotu egi-

ten dute bainugela, eta bizitasuna ematen diote. Testura
organikoek (egurra, zumea, harria...), landareek edota argi
naturala aprobetxatzeak naturarekin konektatzea ahalbi-
detzen dute.

6. Nortasuna, koloreen eta estanpatuen bidez
Bainugelak ausardia estetikorako espazio bihurtuko dira
aurten: kolore biziak, estanpatuak eta eragin bisual han-
diko detaileak dira nagusi. Baldosak dira protagonista,
eta kolorezko junturek edo sabai pintatuek energia eta
izaera ematen diote bainugelari. Harri bitxien tonuak,
mosaiko indartsuak eta panel apaingarriak kolore klasi-
koekin eta neutroekin konbinatzen dira, eta gisa horre-
tan oreka mantentzen da.



GAIA 33



34

AURTENGO BAINUGELAK

7. Antolaketa zaindua

Tiraderen barruko konpartimentuek, saskiek edota antola-
tzaileek funtzionaltasuna hobetzen dute, eta egunero era-
biltzen diren objektuak ordenatuta edukitzea ahalbide-
tzen dute. Ordena espazio lasaiak sortzeko tresna izanik,
tiradera barruetako antolatzaileak gero eta erabilgarria-
goak dira ikusmen zaratarik gabeko bainugelak lortzeko.
8. Tonu pastelak eta leunak

Diseinu ausartek ez ezik, tonu pastelek ere berpizkundea
izango dute: arrosa, salbia berdea, urdin leuna eta buztin
tonuak nagusituko dira. Kolore paleta horiek giro lasaiga-
rria eta indarberritzailea sortzen dute. Bainugelan kolorea
sar daiteke neurrira egindako salbia berde koloreko altza-
riekin, arrosa koloreko apaingarriekin edo tonu berodun
hormekin.

9. Jasangarriak

Ura eta energia aurrezten duten ideia jasangarriak nagusi-
tuko dira, diseinuaren funtsezko oinarri bilakatuz jasanga-
rritasuna eta eraginkortasuna.

10. Dutxak edo bainuontziak

Dutxak praktikoagoak dira, espazio gutxiago eskatzen
dute, erabiltzeko azkarragoak dira eta horiek mantentzea
errazagoa da. Lurraren altueran jarritako beirazko manpa-
rak dituzten dutxek, gainera, argiaren fluxua eta espazioa
zabaltzen dituzte, baita spa esperientziak eskaini ere.

Laburbilduz, 2026ko bainugelak aurrez pentsatutakoak izan-
go dira. Dotoreziarekin eta erosotasunarekin pentsatuta di-
seinatuko dira, naturarekin konektatzen duten paletak eta
testurak erabiliz, teknologiak lagunduta eta jasangarritasuna
nahiz antolaketa kontuan hartuta. Eguneroko erritualak hobe-
tuko dituzte espazio lasaiak eta atseginak sortuz. m

40 ARGIRIK BEHAR EZ DUTEN LANDAREAK

Abantailak

Ugariak dira landareak bainugelan jartzearen abantailak.
Edertasun estetikoa eskaintzeaz gain, bainugelako landareek
bizimodu osasungarriagoa izaten laguntzen dute. Hain zuzen
ere, horiek aldartea hobetzen dute, poztasuna eta bizitasuna
ematen diote espazioari, estresa gutxitzen dute, hezetasuna
murrizten dute —oso garrantzitsua kanpora irteerarik ez duen
komunen kasuan- eta atsegina den usain naturala eskaintzen
dute.

Horrenbestez, landareek auto zaintzarako, erlaxaziorako
eta bizimodu osasungarriagorako tenplu bihurtzen dituzte
bainugelak. Zehatzago esanda, bainugela biofilikoek pertso-
nen ongizatea sustatzen dute, landareen laguntzari esker.

Argi gutxiko bainugeletarako landareak

Norberaren ongizatea lehenesten duten diseinu horien alde
egiteak ez du espazio handirik behar. Argi gutxiko, leihorik
gabeko eta ilunak diren komunetan ere, landare tropikalek
bizirauten dute, ingurune heze eta epelari esker.

Horren adibide garbia da potoa: oso landare erresistentea
da, argi gutxirekin eta giro hezean egoera onean bizi dai-
tekeena. Landare mota horren abantaila nagusiena da airea
garbitzen laguntzen duela, eta aldi berean, oso apaingarriak
direla.

Aireko landarea, aire krabelina izenez ere ezagutzen dena,
beste landare aproposa da etxeko bainugela batean jartze-
ko. Landare horrek bainugeletan hain ohikoa den hezetasuna
xurgatzen du, eta horrek giro askoz atseginagoa sortzen du.

Azkenik, beste bi landare: iratzeak eta zintak edo madre-
selbak. Lehenengoek freskotasuna emango diote leihorik
gabeko espazioari; argirik gabe ere primeran bizi daitezke.
Bestalde, zintak ez du zaintza handirik behar, giro hezeeta
hazten da, eta gela ilunetan ondo moldatzen da. =

ATONDOAN EDUKI BEHAR
EZ DIREN ZORTZI GAUZA

Etxeko eremu zailenetako batean, harrera lekuan, ordena mantendu
nahi al duzu? Bada garaia merezi duen arreta eskaintzeko eta
garbiketa serioa egiteko.

Beharrezkoa izan beharko luke edozein etxetako atondoa ordenatuta edukitzea,
baina sarri saski-naski bihurtzen da eremu hori, ordenarik gabeko gune. Zer gauza
ez dira inoiz eduki behar harrera gelan? Etxeko sarreratik kendu behar diren gauzei
buruzko aholku hauek lagun dezakete atondo gainkargatu bat aterpetxe antolatu
bihurtzen

1. Ezertarako balio ez duten
altzariak

Kontrolpean mantentzen du sarre-
ra kaxoiak dituen biltegiratze altzari
batek, eta saski bat ere erabilgarria
izan daiteke hainbat gauzatarako
—tartean, txakurrarentzako jostai-
luak, lepokoak edota uhalak gor-
detzeko-. Zoritxarrez, baina, etxe
guztietako sarrerak ez dira altzariak
jartzeko adina handi, eta halakoe-
tan ez jarri ezer, ez behintzat bistatik
kanpo egon behar luketen gauzak
gordetzeko balio ez badu. Altzaria
jartzekotan, onena da aukera anitze-
koa aukeratzea, espazioa eta bilte-
giratzea ahalik eta gehien aprobe-
txatzeko.

2. Beroki eta esekitoki gehiegi
Bakarrik edo familian bizi, erraz har-
tzen den ohitura da berokiak eta
jakak armairuan beharrean sarreran
uztea. Egokiena da beroki gutxi
batzuk soilik izatea sarreran esku-
ra; gainerakoak, formalagoak edo
noizean behin erabiltzen direnak,
beste leku batean gordetzea hobe,
logelako armairuan edo jantzigelan
adibidez.

3. Oinetako zaharrak eta denboraldiz kanpokoak
Etxeko sarreran oinetako asko edukitzeak arazoa sor de-
zake. Denboralditik kanpoko oinetakoak hobe kaxetan
sartu eta armairuan gordetzea. Erosotasunari begira ere,
hobe da sarreran edo oinetakoentzat altzarian egunero
erabiltzen dituzun oinetako pareak bakarrik uztea.

4. Haur-kotxeak, patineteak eta bizikletak

Ahal bada, gurpildun gauzak beste gela batean utzi behar
dira, horiek etxe sarreran oztopo, distrakzio edo estrope-
zu arrisku bihur baitaitezke. Egokiena alternatiba bat bila-
tzea da: adibidez, etxepean horientzako gune komun bat
prestatzea edo kanpoko estalpe nahiz trasteleku seguru,
iragazgaitz eta giltzadun batean gordetzea.

5. Gutunak

Eman garrantzia jasotako postaren kudeaketari. Publizita-
tea bada, bota zakarrontzira; eta denbora baldin badu-
zu, egin sailkapena jasotako unean bertan. Bestelakoan,
gorde zehazki jasotako gutunentzat-eta erabiliko duzun
karpeta batean.

6. Tamaina handiko ispiluak

Ispiluak oso ohikoak izaten dira etxeen sarreretan. Espa-
zio txikietan zabaltasun eta argitasun sentsazioa sortzen
lagun dezakete, baina kontuz ibili behar da horien tamai-
narekin eta kokapenarekin. Izan ere, tamaina handiegia
duten espiluek itogarri bihur dezakete etxeko sarrerako
espazio hori.

7. Edozer gordetzeko ontzia

Etxeko sarrera askotan egoten dira halako ontziak, edozer
kabitzen den horietakoak, baina hobe da halakoen ordez
gauza garrantzitsuentzako soilik izango den ontzi txikiago
bat jartzea. Objektu garrantzitsuak soilik gordetzeko ba-
liagarri izan daiteke tiradera edo biltegiratzeko ontzi jakin
bat izatea, leku faltak lagun dezake beharrezkoa den hori
soilik gordetzen.

8. Gauzak lurrean

Lur zikinak edo desordenatuak inguruko espazio osoa
bihurtzen du kaotiko. Horren aurrean ez dago trikimailu-
rik: jaso dena eta kito. Erabili saskiak edo armairuak bero-
kiak, oinetakoak, arropa, poltsak edo jostailuak gordetze-
ko. Aukeratu biltegiratze sistema praktikoa, kalitatea eta
diseinua alde batera utzi gabe. Esekitokiak edo oineta-
koentzako altzariak funtsezko piezak dira etxe guztietan. m

EGUNEROKO OHITURA
TXIKIAK: ETXEA GARBI ETA
TXUKUN [ZATEKO GAKOA

Egunerokorako garbiketa errutina txiki bat ezartzea
da etxea garbi eta txukun mantentzeko trikimailu
nagusietako bat. Etxeko gune garrantzitsuenak
egunero modu orokorrean aztertzea da gakoa.

Jende askok esaten du ezinezkoa zaiola etxea denbora luzez
garbi eta txukun mantentzea. Askok asteburua baliatzen dute
etxean garbiketa sakona egiteko, aste guztian zehar pilatuta-
ko nekea areagotuz. Baina bada asteburua lasai igarotzeko
modurik: astegunetan garbiketari lotutako ohitura txiki ba-
tzuk hartzea.

Egunero gauzatzeko modukoa den garbiketa errutina
bat sortzea da gakoa, eta horrek lagundu dezake etxea
egoera onean mantentzen. Keinu txiki batzuk bakarrik ja-
rraitu behar duzu etxea txukun izateko.

Hona hemen egunerokorako garbiketa errutinaren sorrera
errazteko jarraitu beharreko urrats batzuk:

1. Ohea egin

Esnatzean, ohea ez estali; utzi ohea egiteke gosaldu bi-
tartean, maindireak aireztatu daitezen. Gosaldu ondoren,
itzuli logelara eta egin ohea. Aukera bat da lurrun lisagailu
txiki bat erabiltzea maindirearen zimurrak lisatzeko, baita
logelan usain onena zabal dadin ohe gainera oihal freska-
garri pixka bat botatzea ere.

2. Zaindu sukaldea

Etxeko gunerik zikinenetakoa da su-
kaldea. Ontzi garbigailua gauez jarri
martxan zikindutako tresneria garbi-
tzeko, eta goizean hustu gailua. Go-
saritarako erabilitako plater zikinak
eskuz garbitu, eta oihal bat pasatu
gainazal guztietan, armairuen kan-
poaldean eta etxetresna elektrikoe-
tan. Era berean, atera zabor poltsak,
jarri poltsa berriak ontzietan eta pa-
satu trapu bat horietan.

3. Zoruak egunero garbitu

Ohar garrantzitsu bat: ez garbitu
etxeko gela guztietako zoruak egu-
nero. Eskaini asteko egun bana gela
bakoitzari. Dena den, alda daite-
ke errutina hori; izan ere, gela bat
garbitzen beste bat garbitzen baino
denbora gehiago igaro daiteke.

4. Desinfektatu bainugela

Etxean bainugela bat baino gehiago
baldin badaude, komeni da gehien
erabiltzen den sarri garbitzea eta
desinfektatzea. Garbitu eta desin-
fektatu konketa eta komuna, jarri
eskuoihalak behar bezala, eta hutsik
baldin badago, bete eskuetarako
xaboiaren potoa.

5. Garbitu arropa

Eguneroko errutinarekin amaitzeko,
komeni da arropa egunero garbi-
tzen saiatzea. la ezinezkoa da arro-
pa zikinen saskia hutsik mantentzea,
baina aldea da arropa egunero gar-
bitzea. Behin lehortzen direnean,
tolestu eta gorde arropak beren le-
kuan.

3D AZULEJUAK, MODA-MODAN

Bainugelarako zeramikazko horma estalki original bat nahi izanez gero, aukera bikaina izan daitezke 3D
baldosak. Ezagutu halakoek eskaintzen dituzten aukera guztiak.

Duten hezetasunarekiko erresisten-
tziagatik eta iraunkortasunagatik zera-
mikazko azulejuak izaten dira nagusi
bainugeletako hormetan. 2026an, bai-
na, detaile originalagoak izango dira
modan; alde anitzekoak eta apainga-
rriak diren hiru dimentsioko azulejuak,
adibidez.

Hona hemen bainugelarako detai-
leak aukeratzerakoan kontuan hartu
beharreko zenbait kontu:

Dekoratzeko ahalmena

* Azuleju tridimentsionalek itxura be-
rezia ematen diote bainugelari, eta
ondo egokitzen dira dutxako edo
konketaren atzeko paretara.

eKontrasteak sortzeko erabil daitez-
ke halakoak: gainazal mateekin edo
azuleju distiratsuekin batera.

e Askotariko diseinuak daude merka-
tuan, baina ohikoenak uhinak, lerro
bertikalak nahiz horizontalak edo
eredu geometrikoak dira.

Portzelanikoaren abantailak
e|raunkorrak dira, hezetasunari eta
tenperatura aldaketei ondo eusten
diete.
eEz dute tratamendu berezirik behar
mantentzeko, eta erraz garbitzen

dira.

Bainugelaren tamainak kontuan
hartzea
*Espazio txikietan, onena da 3D azu-
lejuak bainugelaren zati batzuetan
bakarrik erabiltzea; adibidez, dutxa-
ren barruan, espazioa ez kargatze-
ko.
®Espazio handietan, berriz, pareta
0so batean jar daitezke halako azu-
lejuak, baita bainugela osoan ere,
baina kasu horretan, aukeratu disei-
nu arindun detaileduna.

Formatua eta kolorea
©2026an formatu errektangular handiek hartu dute prota-
gonismoa; izan ere, modernitate eta jarraikortasun sen-
tsazioa sortzen dute.
eTonu argiak eta neutroak (zuriak, beixak eta gris arinak)
dira gehien erabiltzen direnak.
eKontrasteak sortzeko, akabera mateekin eta distiratsuee-
kin konbina daiteke.

Akaberak
e Akabera mateek erliebeak nabarmentzen laguntzen dute,
eta sentikortasun ukitzailea ematen dute.

eDistiratsuek eta satinatuek, berriz, sakontasuna areago-
tzen dute.

e Argiztapen onak 3D efektua indartu egiten du, ertzen itza-
lak nabarmenduz.

Mantentzea
e Erliebeak tarteko, azuleju tridimentsionaletan bestelakoe-
tan baino hauts eta zikinkeria gehiago pila daiteke. Sarria-
go garbitu behar dira.
eHori saihesteko gomendagarria da azulejuak maiz garbi-
tzea, horretarako, xaboi neutroak eta oihal leunak erabili
behar dira. m


















Uhartea edo penintsula

Uharteak sukaldeetako ikono izaten
jarraitzen du. Horren atzean ez daude
arrazoi estetikoak soilik; espazio soziala
izanik, aukera ematen du egongelara
begira kozinatzeko, egongelan daude-
nekin hitz egiteko, haurrak zaintzeko...
Espazioa txikia denean, penintsula da
irtenbide egokiena. Izan ere, lanerako
gainazala eskaintzen dute penintsulek,
eta aldi berean, sukaldeko zirkulazioa
hobetzen dute.

Portzelanazko entzimerak

Gaur egun, asko dira portzelanaren al-
deko hautua egiten dutenak, eta ez da
kasualitatea: tonu sorta zabala eskain-
tzen du material horrek, harri efektu
oso errealistak ere bai, eta sukaldean
konfiantzaz lan egiteko aukera iraun-
korra. Sukaldearen aurrekontuaren zati
handi bat har dezakeen arren, aukera
ona da: asko irauten du portzelanak eta
sukaldearen diseinua hobetzen lagun-
tzen du.

Kolore lasaiak

Zuriak, beixak, gris leunak eta hare ko-
loreak korapilo gutxiko egur argiekin
eta garbiekin konbinatzen dira, hala
nola haritz edo urki argiekin. Modan
daude kolore lasaiak, baina berde leu-
nak eta oliba koloreak ere onartzen
dira, terrakota eta lur tonu ukitu txikiak
bezalaxe. Kolore biziak xehetasun jaki-
netarako soilik uztea, hobe.

Etxetresna integratuak

Etxetresnak martxan ez daudenean zenbat eta gutxiago na-
barmendu, askoz hobeto: paneldun labeak eta hozkailuak,
ezkutuan diren garbigailuak... Helburua ez da teknologia ez-
kutatzea, baizik eta sukaldean integratzea, gela harmoniatsua
izan dadin.

Kanpai diskretuak

Joera argia da: diseinua kaltetzen ez duten ke kanpaiak.
Gero eta ohikoagoak dira su plaketan integratutako kan-
paiak edo sabaiko kanpai diskretuak. Hala ere, bada ezin-
besteko baldintza bat: hodien plangintza ona. Xurgaketa
ondo diseinatuta dagoenean, emaitza eraginkorra, isila eta
garbia izaten da.

Irtenbide handiak
Espazioa mugatua denean, are garrantzitsuagoa izaten da di-

seinua. Horrenbestez, zorutik sabairainoko armairuak baliatu
egunero erabiltzen ez diren elementuentzat, eta erabilgarriak
dira oso gosaritarako barrak edo behar askotara egokitzen
diren mahai luzagarriak.

Domotika

Domotika erabiltzen argiztapenarekin hastea gomendatzen
dute adituek; izan ere, erraza da integratzeko, berehalako
eragina du erosotasunean eta giro desberdinak programa-
tzeko aukera ematen du: gauerako argi leuna, kozinatzeko
argiztapen fokatua, afaltzeko giro beroa... Gainera, sakelako
telefonoarekin jar daiteke martxan guztia: sukaldeko kanpaia-
ren, su plakaren eta abarren kontrola eduki dezakezu eskuko
telefonoan. Gauza txikiak dira, baina bizitza erosoagoa egi-
ten dutenak. Epe ertainean, hozkailu adimendunak eta beste
hainbat etxetresna elektriko konektatzeko aukera eskaintzea
ohikoa izango dela aurreikusten dute adituek. =

LANDAREAK
ZAINTZEKO
10 TRIKIMAILU

Landareak gustuko dituenak badaki as-
kotan ureztatzea solik ez dela nahikoa
izaten. Sendo hazteko mantenugaiak,
izurriteen aurkako babesak eta substra-
tu egokiak ere behar izaten dituzte lan-
dareek. Dena den, askotariko landare
ugari izanez gero, zaildu egiten da ara-
z0 bakoitzari aurre egiteko ongarri eta
produktu zehatzak erostea eta erabil-
tzea. Horregatik, garrantzitsua da diru
gehiegi gastatu gabe etxeko osagaie-
kin egin daitezkeen landareen zaintza-
rako trikimailuak ezagutzea.

Ohitura txiki batzuk hartuta eta on-
garri natural batzuk aplikatuta, landa-
reen lurra hobetu, sustraiak indartu eta
hosto berdeagoak zein distiratsuagoak
lor daitezke. Hona hemen egiteko erra-
zak diren eta emaitzak ematen dituzten
zenbait jarraibide:

1. Bananaren azala

Bananaren azala zati txikietan moztu
eta lurperatu landarearen oinarria-
ren inguruan; kontuz, zatiak poliki
deskonposa daitezen, ez gehiegi
lurperatu. Beste aukera bat da pla-
tanoaren azala egostea, egositako
ura hozten uztea eta bi astez behin
ongarri likido gisa erabiltzea. Bana-
naren azala ezin hobea da arroson-
doentzat, geranioentzat edo toma-
teentzat.

2. Arrautza oskolak

Arrautza oskolek kaltzioa dute, eta
mineral hori oso ona da landareen
zurtoinak eta sustraiak indartze-
ko. Oskolak erabiltzerako, garbitu
ondo, lehortzen utzi eta hauts fin
bihurtu arte xehatu. Gero, lurrarekin
nahastu edo gainazalean bota. Bes-
te aukera bat da 24 orduz oskolak
beratzen uztea eta ur hori erabiltzea
ahul samar dauden landareak urez-
tatzeko. Arrautza oskol zati txikiak
zurtoinen ondoan jarrita, barraski-
loak eta bareak uxatzen dira.

3. Baratxuri infusioa

Landareak izurriteetatik babesteko
intsektizida naturala behar izanez
gero, aliatu bikaina izan daiteke
baratxuria. Xehatu baratxuri ale ba-
tzuk, jarri litro bat uretan eta utzi be-
ratzen 12-24 orduz. Ondoren, iraga-
zi, eta baliatu likidoa hostoei esprai
gisa botatzeko. Tratamendua hamar
egunetik behin errepikatu daiteke,
landarea izurritetik salbu dela baiez-
tatu arte. Infestazioa larria bada,
joan lore denda batera.

4. Kafe hondarrak

Kafe hondarrek landareen lurra ho-
betzen eta nitrogenoa eramaten la-
gun dezakete. Utzi kafe hondarrak
lehortzen, gero sortu lurzoruan ge-
ruza fin bat, eta nahastu dena modu
arinean, kafea ondo txerta dadin lu-
rrean. Baliagarria da hortentsientzat,
kamelientzat edota azaleentzat.

5. Arrozarekin irakindako ura
Landareen hostoak ez baldin badira
nahi bezain berdeak eta biziak, ba-
liatu arroza kozinatzeko erabilitako
ura; izan ere, ur horrek almidoia,
fosforoa, potasioa eta magnesioa
emango dizkie landareei. Gorde ura
ontzi batean, utzi gordeta ordu ba-
tzuetan, eta gero erabili landareak
ureztatzeko.

6. Te poltsak eta hondarrak

Ez bota erabilitako te poltsatxoak,
landareen substratua hobetzeko ba-
lio baitute. Lorzoruan nahastu aurre-
tik, kendu poltsatxoaren grapak edo
metalezko piezak eta lehortzen utzi.
7. Plastikozko botila

Plastikozko botila erabil daiteke tan-
ta bidezko ureztatze sistema sortze-
ko. Egin zulo txiki batzuk tapoian,
bete botila urez eta hankaz gora
lorontzian lurperatu apur bat. Ura
pixkanaka iragaziko da, eta sistema
horrek lurra heze mantenduko du
hainbat egunez. Baliagarria da opo-
rraldietarako.

8. Kanela hautsa

Landareak inausten edo transplan-
tatzen direnerako, fungizida natu-
ral erabilgarria da kanela. Kanela
erabil daiteke, halaber, landareen
lurzoruetan hezetasun handia da-
goenean edo lizun orbanak ikusten
direnean.

9. Barazkiak kozinatzeko ura
Landareak ongarritzeko erabil dai-
teke patatak, azenarioak edo bai-
nak irakiteko erabilitako ura —gatza
baldin badu, ez erabili-. Utzi ura
hozten, eta gero, erabili ur hori lan-
dareak ureztatzeko. Ur horrek ba-
razkien mineral batzuk mantendu
egiten ditu, eta etxeko mantenugai
indartzaile gisa erabil daiteke. Apro-
posa da udaberrirako eta udarako,
landareak indartsuago hazten baiti-
ra sasoi horietan.

10. Ozpin tanta batzuk

Kare askodun urak landareen hos-
toak horitzea eragin dezake. Hala-
koetan, mantenugaien xurgapena
hobetzeko, bota ozpin tanta batzuk
urari. m

